
Akureyrarbær,
Skipulagsstjóri, Pétur Ingi Haraldsson,
Geislagötu 9,
600 Akureyri.

Akureyri 17.03.2022.

Varðandi: Breyting á deiliskipulagi 1. Áfanga Hálanda.

Erindið er lagt fram fyrir hönd Hálanda ehf kt. 680704-2010, Njarðarnesi 14, 603 Akureyri,
eiganda Hálanda.

Deiliskipulag Frístundabyggðar og verslunar- og þjónustusvæðis að Hlíðarenda 1. áfangi var
samþykkt í bæjarstjórn Akureyrar 15.03.2011 og tók gildi 28. mars 2011. Innan lóðarinnar eru
skilgreindir 5 byggingarreitir, 4 fyrir mótelbyggingar og einn fyrir vélaskemmu. Heildar
byggingarmagn samkvæmt gildandi skipulagi er skilgreint allt að 4760 m2.

Í fyrri erindum vegna lóðarinnar Heimaland 3, í erindi undirritaðs dags 25.03.2021 og í erindi
dags 17.11.2021, var óskað breytinga á skilmálum vegna mótelbyggingar til fjölgunar gistirýma
innan byggingarreits, enda ákvæði gildandi deiliskipulagsins á sýnum tíma sett fram til
hliðsjónar. Skipulagsnefnd samþykkti erindin.

Við nákvæma hönnun á byggingum, bílastæðum og aðkomum á svæðinu í heild er talin þörf á
frekari óverulegum breytingum á deiliskipulagi lóðarinnar. Megin breytingarnar eru á efri
byggingarreitunum, merktir C og E á gildandi skipulagi. Þeir lengist lítillega og byggingarmagn
á þeim aukist úr 1040 m2 í allt að 1400 m2. Skilmálar breytist þannig að leyfðar verði allt að
30 gistieiningar á hvorum reit. Á reit B verði allt að 24 gistieiningar í samræmi við fyrri bókun
nefndarinnar. Á móti falli út neðsti byggingarreiturinn, merktur A á gildandi skipulagi.
Leyfilegt byggingarmagn mótelbygginga minnki þannig úr 4160 m2 í 3840 m2 á þremur
byggingarreitum í stað fjögurra í gildandi skipulagi. Leyfileg gistirými á lóðinni í heild verði allt
að 84.
Ákvæði byggingarreits fyrir vélaskemmur, merkt D á gildandi skipulagi, breytast ekki en
reiturinn færist lítillega til austurs til að bæta aðkomu að reitum B og C.
Til bættrar landmótunar vegna aðkomu og bílastæða stækki lóðin um 10 m til vesturs. Heildar
flatarmál lóðarinnar fer því úr 14.386 m2 í 15.280 m2.
Hæð bygginga og efnismeðferð er óbreytt frá fyrra erindi.
Fjöldi bílastæða er fullu í samræmi og fullnægjandi miðað við skilmála skipulagsins.
Aðkomur breytast ekki en sett er kvöð á lóðarmörkum við götur um gönguleið til að tryggja
betur umferðaröryggi og velferð gangandi vegfarenda.

Meðfylgjandi er tillaga að breytingu á deiliskipulagi þar sem allar breytingar eru skilgreindar.

Hér með er þess óskað að Skipulagsnefnd samþykki óverulega breytingu á deiliskipulaginu
samkvæmt 2. mgr. 43. gr. skipulagslaga nr. 123/2010. Jafnframt að ekki sé þörf á
grenndarkynningu í samræmi við 44. gr. laganna þar sem megin ákvæði skipulagsins breytast
ekki og um svo óveruleg frávik er að ræða að hagsmunir nágranna skerðist í engu hvað varðar
landnotkun, útsýni, skuggavarp eða innsýn.

Fyrir hönd Hálanda ehf,

Halldór Jóhannsson
Skipulagsráðgjafi
Ráðhústorgi 7, 600 Akureyri
halldor@arcticportal.org
S. 899 2828


